
				এই পাতাটির মুদ্রণ সংশোধন করা প্রয়োজন। 
Վ) oԵր মোহন অমনিবাস
মিঃ স্যানিয়েল কহিলেন, “আমারই বন্ধু তারা।” “বন্ধু!” বৃদ্ধ হাসিয়া উঠিলেন; কহিলেন, “বন্ধুর সম্বন্ধে এভাবে সংবাদ নেওয়ার রীতি নেই, বাপু। আর কিছু জিজ্ঞাসা করবেন?” 一
“তারা কোথায় গেছেন ?” 串 “তা বলেননি। শুধু তাদের কথাবার্তা শুনে এইটুকু বুঝেছি যে, তারা প্রায় তিন মাইল দক্ষিণ পূর্বে রামনগরের শেষ সীমায় গঙ্গার ওপর যে প্রাসাদ আছে, সেখানে যাবেন।” বৃদ্ধ হুকায় মনোনিবেশ করিলেন। -
মিঃ স্যানিয়েলের মুখ আলোকিত হইয়া উঠিল। তিনি বৃদ্ধকে ধন্যবাদ দিয়া অপেক্ষমাণ গাড়ীর নিকট আসিয়া আরোহণ করিলেন ও শহরে যাইতে আদেশ দিলেন।
মিঃ স্যানিয়েল চিন্তা করিলেন যে, এই রাত্রিটুকু কোন মতে অতিবাহিত করিয়া প্রভাতে সৰ্বরকমে সর্বাবস্থার জন্য প্রস্তুত হইয়া দসু্যদলের সম্মুখীন হইবেন।
(Sసి) বন্ধু ম্যাজিষ্ট্রেটের গৃহে উপস্থিত হইয়া তিনি পুনরায় দুইটি টাকা দিয়া গাড়োয়ানকে বিদায় করিয়া দিলেন। যাইবার পূর্বে গাড়োয়ান সবিনয়ে জিজ্ঞাসা করিল, “কাল প্রাতে কি গাড়ী চাই, হুজুর ?”
মিঃ স্যানিয়েল একমুহূর্ত চিন্তা করিয়া কহিলেন, “হ চাই। কিন্তু ভোর পাঁচটার সময় আসতে হবে।”
“বহুৎ আচ্ছা, হুজুর।” বলিয়া অভিবাদন করিতে করিতে কোচম্যান ঘোড়ার পিঠে চাবুক মারিল।
ম্যাজিস্ট্রেট সাহেব বন্ধুর জন্য সাগ্রহ প্রতীক্ষায় ছিলেন। মিঃ স্যানিয়েলকে দেখিয়া কহিলেন, “তারপর, খবর কি বল ?”
মিঃ স্যানিয়েল আগ্রহ ভরে তাহার আংশিক সফলতার ইতিহাস সবিস্তারে বর্ণনা করিলেন।
বন্ধু-পুত্র রথীন্দ্র কথা শুনিতেছিল; কহিল, “আশ্চর্য আপনার শক্তি, কাকাবাবু।” মিঃ স্যানিয়েল কহিলেন, “মানুষের কোন শক্তি নেই, বাবা। সুযোগও দৈব পরস্পরে মিলিত হ’লেই তবে পথ দেখা যায়। নইলে কিছুতেই কিছু হয় না কে জানতো, যেগাড়ীতে চেপে আমি স্টেশনে অনুসন্ধান করতে চলেছি, সেই গাড়ীতেই দস্যরা কেশবকে নিয়ে গেছে? ছিন্ন ভেলভেটে আমার ছড়ি আটকে যাওয়া, কোচম্যানের মন্তব্য, সবই দৈবের মত আমাকে পথ-প্রদর্শনে সহায়তা করেছে।”
ম্যাজিষ্ট্রেট মৃদু হাসিয়া কহিলেন, “সুযোগ ও দৈব সমভাবেই সকলের সামনে উপস্থিত হয়, কিন্তু তাদের চিনে কাজে লাগানো বিশেষ শক্তির প্রয়োজন। তেমন শক্তি কয়জন লোকের কাছে বলতো?”
রথীন্দ্ৰ কহিল, “কাল আমি আপনার সাথী হব, কাকাবাবু!” “না, বাবা। তুমি দস্য মোহনকে চেন না, তাই ওকথা বলছ। তার স্বার্থহানি ঘটবার আশঙ্কা দেখা দিলে, এমন কোন হীন কাজ নেই, যা সে বা তার সঙ্গীরা করতে পারে না। কাজেই সব জেনে-শুনে আমি তোমাকে বিপদের মধ্যে নিয়ে যেতে পারি না।”

